
നക്ഷത്രചിഹ്നമിടാത്ത ചോദ്യം നമ്പർ: 2708 28-10-2026-ല്‍ മറുപടിയ്ക്ക്

നെയ്യാർഡാമിൽ വൻതോതിൽ അടിഞ്ഞുകൂടിയിട്ടുള്ള മണലും എക്കലും നീക്കം ചെയ്യുന്നതിന് പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. സി. കെ. ഹരീന്ദ്രന്‍

മറുപടി നൽകിയ മന്ത്രി

ശ്രീ. മോൻസ് ജോസഫ്

(ജലവിഭവ - ഭവനനിർമ്മാണ വകുപ്പ് മന്ത്രി)

(എ)  നെയ്യാർഡാമിൽ സംഭരണ ശേഷിയെ ബാധിക്കുന്ന തരത്തിൽ വൻതോതിൽ

അടിഞ്ഞുകൂടിയിട്ടുള്ള മണലും എക്കലും നീക്കം ചെയ്യുന്നതിന് പദ്ധതിയുണ്ടോ; ഇത് സംബന്ധിച്ച്

പഠനം നടത്തിയിട്ടുണ്ടോ; വിശദീകരിക്കാമോ;

മറുപടി: കേരള എഞ്ചിനീയറിംഗ് റിസർച്ച് ഇൻസ്റ്റിറ്റ്യൂട്ട് (KERI) കാര്യാലയത്തിൽ 2019-ൽ നെയ്യാർ

റിസർവോയറിൽ ബാത്തിമെട്രിക് സർവ്വേ നടത്തി ജലസംഭരണ ശേഷിയും അടിഞ്ഞു കൂടിയ

എക്കലിന്റെയും മണലിന്റെയും അളവും തിട്ടപ്പെടുത്തിയിട്ടുണ്ട്.  പ്രസ്തുത പഠനത്തിൽ നിന്നും 83.5 മീറ്റർ

ജലനിരപ്പിൽ റിസർവോയറിന്റെ സംഭരണ ശേഷിയും അടിഞ്ഞു കൂടിയ എക്കലിന്റെയും മണലിന്റെയും

അളവും യഥാക്രമം 83.016 Mm3, 12.141 Mm3 ആണ് ലഭ്യമായിട്ടുളളത്.    മേൽ പഠനത്തിന് ശേഷം 5

വർഷം കൂടുമ്പോൾ റിസർവോയറുകളിൽ നടത്തി വരുന്ന തുടർ പഠനത്തിന്റെ ഭാഗമായി 2026-27

സാമ്പത്തിക വർഷത്തിൽ നെയ്യാർ റിസർവോയറിൽ ബാത്തിമെട്രിക് സർവ്വേ നടത്തി

വിവരശേഖരണം പൂർത്തീകരിച്ചിട്ടുണ്ട്.  ആയതിന്റെ ഡാറ്റ പ്രോസസിങും റിപ്പോർട്ട് നടപടി ക്രമങ്ങളും

പുരോഗമിച്ചു കൊണ്ടിരിക്കുന്നു.    പഠനറിപ്പോർട്ട് ലഭ്യമായാല്‍ തുടർ നടപടി സ്വീകരിക്കുവാന്‍

സാധിക്കുന്നതാണ്.

(ബി)  2021 മുതൽ നെയ്യാർഡാമിൽ നടന്നുവരുന്നതും, അനുമതി ലഭിച്ചതുമായ വിവിധ പദ്ധതികളുടെ

അടങ്കൽത്തുക, നിർമ്മാണ പുരോഗതി, നിലവിലെ സ്ഥിതി ഉൾപ്പെടെയുള്ള വിവരങ്ങള്‍

അറിയിക്കാമോ;

മറുപടി: 2021 മുതൽ നെയ്യാർ ഡാമിൽ അനുമതി ലഭിച്ചിട്ടുള്ള വിവിധ പദ്ധതികളുടെ വിവരങ്ങൾ

അനുബന്ധമായി  ചേർക്കുന്നു.

(സി)  നെയ്യാർഡാമിലെ പിക്നിക് ഹാൾ വർഷങ്ങളായി അടച്ചിട്ടിരിക്കുന്നത് ശ്രദ്ധയിൽപ്പെട്ടിട്ടുണ്ടോ,

ആയത് തുറന്നു പ്രവർത്തിപ്പിക്കുന്നതിനുള്ള നടപടികൾ സ്വീകരിക്കാമോ;

മറുപടി: നെയ്യാർ ഡാമിലെ പിക്നിക് ഹാൾ എന്ന കെട്ടിടം നിലവിൽ പ്രവർത്തന രഹിതമാണെങ്കിലും

Irrigation Museum ആക്കുന്നതിനു വേണ്ടി ഫണ്ടിന്റെ ലഭ്യതയനുസരിച്ച് നിർമ്മാണ പ്രവർത്തനം

നടത്താവുന്നതാണ്.



(ഡി)  നെയ്യാർഡാം കേന്ദ്രമാക്കി ഇറിഗേഷന്‍ ഡിസൈന്‍ ആന്‍ഡ് റിസര്‍ച്ച് ബോര്‍ഡ്

(ഐ.ഡി.ആർ.ബി) ന്റെ സഹായത്തോടെ ഒരു കൺവെൻഷൻ സെന്റർ നിർമ്മിക്കുന്നതിനുള്ള

നടപടികൾ സ്വീകരിക്കാമോ?

മറുപടി: നെയ്യാർഡാം കേന്ദ്രമാക്കി കൺവെൻഷൻ സെന്റർ നിർമ്മാണം നിലവിൽ

പരിഗണനയിലില്ല.

സെക്ഷൻ ഓഫീസർ

